
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ N- Ն
դեկտեմբերի 2011 թվականի N   - Ն
ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ 

Հիմք ընդունելով <<Հանրային ծառայության մասին>> ՀՀ օրենքի 26-րդ հոդվածի 3-րդ կետը` Հայաստանի Հանրապետության կառավարությունը որոշում է`

1. Սահմանել սոցիալական փաթեթի հատկացման կարգը (այսուհետև` կարգ) համաձայն հավելված 1-ի;

2. Սույն որոշումն ուժի մեջ է մտնում 2012 թվականի հունվարի 1-ից:

ԿԱՐԳ
ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ 

1. ԸՆԴՀԱՆՈՒՐ ԴՐՈՒՅԹՆԵՐ
1.1 Սույն կարգով սահմանվում է Հայաստանի Հանրապետության պետական մարմիններում, ինչպես նաև կրթության, մշակույթի և սոցիալական պաշտպանության ոլորտների պետական կազմակերպություններում սոցիալական փաթեթում ներառված ծառայություններից օգտվելու ընթացակարգը: 

1.2 Սույն կարգում օգտագործվում են հետևյալ հիմնական հասկացությունները.

Սոցիալական փաթեթ` ՀՀ պետական մարմիններում և կրթության, մշակույթի և սոցիալական պաշտպանության ոլորտների պետական կազմակերպություններում աշխատողների և նրանց անմիջական ընտանիքի անդամների առողջական, կրթական և այլ խնդիրների ապահովմանն ուղղված կամընտրական միջոցառումների համախումբ` աշխատողների մոտիվացման և աշխատանքի արդյունավետության բարձրացման նպատակով:

Սոցիալական փաթեթի ծառայություններ` յուրաքանչյուր տարվա համար ՀՀ կառավարության որոշմամբ հաստատված սոցիալական փաթեթում ներառված ծառայությունների տեսակներ: 

Սոցիալական փաթեթի սահմանաչափ` ամեն տարի ՀՀ պետական բյուջեի ընդհանուր հատկացումների ներքո մեկ աշխատողի համար, իսկ ՊՈԱԿ-ների դեպքում` մեկ դրույքին համապատասխան, ՀՀ կառավարության կողմից սահմանվող սոցիալական փաթեթի գումարի չափ: 

Պետական մարմիններ` << Հանրային ծառայության մասին>> ՀՀ օրենքի 2-րդ հոդվածի 1-ին մասով նախատեսված մարմիններ, բացառությամբ ՀՀ կենտրոնական բանկի, Երևանի քաղաքապետարանի, ՀՀ տեղական ինքնակառավարման մարմինների:

Կրթության, մշակույթի և սոցիալական պաշտպանության ոլորտի  պետական կազմակերպություններ` սույն հասկացությունը ներառում է հետևյալ պետական ոչ առևտրային կազմակերպությունները` 

հանրակրթական դպրոցներ, 

հատուկ հանրակրթական դպրոցներ, 

նախնական մասնագիտական ուսումնական հաստատություններ,

գրադարաններ,

թանգարաններ,

մշակույթի տներ,

թատրոններ,

համերգային կազմակերպություններ,

կինոմատոգրաֆիա,

տարեցների տուն ինտերնատներ,

երեխաների տուն-ինտերնատներ,

երեխաների խնամքի և պաշտպանության գիշերօթիկ հաստատություններ,

երեխաների խնամքի ցերեկային կենտրոններ,

<<Հայաստանի ազգային արխիվ>> ՊՈԱԿ,

<<Մշակութային արժեքների փորձագիտական կենտրոն>> ՊՈԱԿ,

<<Տնային պայմաններում միայնակ տարեցների և հաշմանդամների սոցիալական սպասարկման կենտրոն>> ՊՈԱԿ,

<<Հայաստանի ազգային կինոկենտրոն>> ՊՈԱԿ,

<<Փաստավավերագրական ֆիլմերի <<Հայկ>> կինոստուդիա>> ՊՈԱԿ
<<Պատմամշակութային ժառանգության գիտահետազոտական կենտրոն>> ՊՈԱԿ
<<Հայրենիք-սփյուռք կենտրոն>> ՊՈԱԿ:

Աշխատողներ` <<Հանրային ծառայության մասին>> ՀՀ օրենքի իմաստով պետական ծառայության և պետական պաշտոններ զբաղեցնող անձինք, ինչպես նաև Հայաստանի Հանրապետության կրթության,  մշակույթի և սոցիալական պաշտպանության ոլորտների պետական կազմակերպությունների վարչական և մասնագիտական պաշտոններ զբաղեցնող անձինք (ըստ հավելված 5-ի): Սույն որոշումը չի տարածվում կադրերի ռեզերվներում գտնվող անձանց, տվյալ մարմնում վեց ամսից պակաս աշխատանքային ստաժ ունեցող անձանց, ինչպես նաև <<Հանրային ծառայության մասին>> ՀՀ օրենքի իմաստով բարձրաստիճան պաշտոնատար անձանց վրա:

Աշխատողի անմիջական ընտանիքի անդամ`  աշխատողի ամուսինը, մինչև 27 տարեկան չամուսնացած զավակները:
Ծախսը հիմնավորող փաստաթուղթ` սույն կարգի 4-րդ գլխում նախատեսված ծախսը հիմնավորող պարտադիր և լրացուցիչ փաստաթուղթ/փաստաթղթեր:

2. ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ ՆՊԱՏԱԿԸ ԵՎ ԴՐԱ ԻՐԱԿԱՆԱՑՄԱՆ ՍԿԶԲՈՒՆՔՆԵՐԸ
2.1 ՀՀ կառավարության սոցիալական փաթեթի հատկացման հիմնական նպատակն է նպաստել պետական մարմիններում և կրթության, մշակույթի և սոցիալական պաշտպանության ոլորտների պետական կազմակերպություններում`  

1) աշխատողների սոցիալական կարիքների բավարարմանը,

2) աշխատողների մոտիվացմանը և աշխատանքի արդյունավետության բարձրացմանը,

3) պետական մարմիններում աշխատանքի գրավչության բարձրացմանը, 

4) պետական մարմիններից դեպի մասնավոր հատված կադրերի հոսունության կրճատմանը:

2.2 Սոցիալական փաթեթի հատկացումն իրականացվում է համաձայն հետևյալ սկզբունքների. 

1) Սոցիալական փաթեթի գումարը տրամադրվում է Հայաստանի Հանրապետության տարեկան պետական բյուջեով հաստատված գումարի սահմաններում` ՀՀ կառավարության որոշմամբ սահմանված չափով:

2) Աշխատողը տվյալ տարում կարող է օգտվել միայն տվյալ տարվա համար ՀՀ կառավարության որոշմամբ սահմանված սոցիալական փաթեթի ծառայություններից: Փոխհատուցման ենթակա են միայն տվյալ տարում կատարված ծախսերը: Ընթացիկ տարում սոցիալական փաթեթի չօգտագործված դրամական միջոցները բյուջետային տարվա վերջին աշխատանքային օրվա ավարտին փոխանցվում են ՀՀ պետական բյուջե: Սոցիալական փաթեթի համար հատկացվող գումարը վերաբաշխման ենթակա չէ: 
3) ՀՀ կառավարությունը հաստատում է ՀՀ կառավարության որոշմամբ սահմանված ծառայությունները մատուցելու իրավասություն ունեցող կազմակերպությունների չափորոշիչները և/կամ ցանկերը և աշխատողն իրավունք է ստանում օգտվելու այդ չափորոշիչներին համապատասխանող/ցանկերում ընդգրկված կազմակերպությունների մատուցած ծառայություններից:

4) ՀՀ կառավարությունը կարող է սահմանել որևէ ծառայությանից օգտվելու պարտադիր պայման: Այսինքն, աշխատողը չի կարող սոցիալական փաթեթի սահմանաչափն ամբողջովին օգտագործել այլ ծառայությունների վրա, առանց նշված ծառայությունից օգտվելու: Բացառություն կարող են կազմել այն դեպքերը, երբ աշխատողն արդեն իսկ օգտվում է համանման ծառայությունից (օրինակ, որպես մեկ այլ աշխատողի ընտանիքի անդամ): 

3. ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ ԳՈՐԾԸՆԹԱՑԸ
3.1 Սոցիալական փաթեթից օգտվելու համար աշխատողը լրացնում է սոցիալական փաթեթից օգտվելու հայտ (այսուհետ` հայտ), որը ներկայացվում է իր աշխատանքի վայրի հաշվապահական հաշվառման/ֆինանսական ստորաբաժանում` պահանջվող գումարի համապատասխանությունը սոցիալական փաթեթի սահմանաչափին ստուգելու նպատակով (հայտի ձևը սահմանված է հավելված 1.1-ով): 

3.2 Հայտին կից աշխատողը ներկայացնում է սույն կարգի 4.2. կետով նախատեսված ծախսը հիմնավորող պարտադիր փաստաթուղթ (փաստաթղթեր): Սույն կարգի 4.1. կետով նախատեսված ծախսը հիմնավորող պարտադիր փաստաթղթերը ներկայացվում են հաշվապահական հաշվառման/ֆինանսական ստորաբաժանում հանգստի ապահովման ծառայությունից օգտվելու դեպքում ծառայությունը ստանալուց հետո 10 աշխատանքային օրվա ընթացքում (հակառակ դեպքում` հատուցված գումարը գանձվում է աշխատողի աշխատավարձից` վերջինիս կողմից այդ մասին հայտի համապատասխան կետով իր համաձայնությանը տալուն համապատասխան): Սույն կարգի 4.3. կետով նախատեսված դեպքերում հայտին կից ներկայացվում է(են) նաև ծախսը հիմնավորող լրացուցիչ փաստաթուղթ (փաստաթղթեր):

3.3 Հայտում նշված սոցիալական փաթեթի ծառայության պահանջվող գումարը սոցիալական փաթեթի սահմանաչափը չգերազանցելու և կից բոլոր անհրաժեշտ փաստաթղթերը ներկայացնելու դեպքում հաշվապահական հաշվառման/ֆինանսական ստորաբաժանման ղեկավարը տալիս է իր համաձայնությունը`  հայտի վրա մակագրելով և վճարումը համապատասխան ընթացք տալով: 

3.4 Եթե հայտով պահանջվող գումարը գերազանցում է սոցիալական փաթեթի սահմանաչափը, ապա փոխհատուցումն իրականացվում է սոցիալական փաթեթի սահմանաչափով` պայմանով, որ աշխատողի աշխատավարձից այդ գումարը կլրավճարվի իր դիմումի համաձայն (դիմումի ձևը սահմանված է հավելված 1.2-ով): Սույն պայմանը բավարարելու և կից բոլոր անհրաժեշտ փաստաթղթերը ներկայացնելու դեպքում կիրառվում են սույն կարգի 3.3 կետով նախատեսված գործողությունները:

3.5 Տարվա ընթացքում, չգերազանցելով տվյալ տարվա համար հատկացվող սահմանաչափը, աշխատողները կարող են ներկայացնել հայտեր սոցիալական փաթեթի տարբեր ծառայությունների համար: Յուրաքանչյուր ծառայության համար աշխատողը լրացնում է առանձին հայտ:

3.6 Կրթության, մշակույթի և սոցիալական պաշտպանության ոլորտների ՊՈԱԿ-ներին միջոցներ նախատեսվում են փաստացի վարչական և մասնագիտական պաշտոնների դրույքների թվին համապատասխան: Մեկ անձի հաշվով հատկացվող գումարը չի կարող գերազանցել մեկ դրույքի համար սահմանված գումարի չափը, իսկ մեկ դրույքից պակասի դեպքում` գումարը կնվազեցվի համապատասխան չափով: Կրթության, մշակույթի և սոցիալական պաշտպանության ՊՈԱԿ-ների վարչական և մասնագիտական պաշտոնների ցանկը հաստատվում է սույն որոշումով` ըստ հավելված 1.3-ի:

3.7 Սոցիալական փաթեթից օգտվելու հատկացումներն իրականացվում են բացառապես անկանխիկ ձևով` փոխանցելով համապատասխան գումարը ծառայություն մատուցող կազմակերպության բանկային հաշվին: 

3.8 Սոցիալական փաթեթից օգտվելու հատկացումներն իրականացվում են աշխատողի հայտը հաստատվելուց 3 աշխատանքային օրվա ընթացքում, եթե հայտով պահանջվող գումարը չի գերազանցում սոցիալական փաթեթի սահմանաչափը: Աշխատողի աշխատավարձից լրավճարելու դեպքում հատկացումը կատարվում է աշխատողի առաջիկա ամսվա/ամիսների վճարման ենթակա աշխատավարձ(եր)ից կամ աշխատավարձին հավասարեցված միջոցներից` մինչև պահանջվող գումարի ամբողջական մարումը: Փոխանցումը հավաստող վճարման հանձնարարականը/անդորրագիրը հաշվապահական հաշվառման/ֆինանսական ստորաբաժանման աշխատակցի կողմից տրամադրվում է աշխատողին` ըստ պահանջի:

3.9 Հայտի հիման վրա փոխանցված գումարը որևէ պատճառով չօգտագործելու դեպքում, այսինքն` ծառայություն չստանալու կամ ծառայությունից չօգտվելու դեպքում, աշխատողը մեկամսյա ժամկետում ներկայացնում է չօգտագործման պատճառների վերաբերյալ հիմնավորված դիմում` հաշվապահական հաշվառման/ֆինանսական ստորաբաժանման ղեկավարի անունով, որի հիման վրա արվում է ծախսի վերականգնման հաշվապահական ձևակերպում և աշխատողի սոցիալական փաթեթի հայտի հիման վրա փոխանցված գումարը  վերականգնվում է: 

3.10 Սոցիալական փաթեթի գումարից աշխատողի համար բոլոր հարկումները կատարվում են օրենսդրությամբ սահմանված կարգով: Յուրաքանչյուր ամիս աշխատողի կողմից սոցիալական փաթեթից կատարված ծախսերի հարկը գանձվում է աշխատողի այդ փաթեթից միանգամից կամ աշխատավարձից` ամսվա վերջում` ըստ աշխատողի նախընտրության: Սույն կետը վերաբերվում է կրթության, մշակույթի և սոցիալական պաշտպանության ոլորտների պետական կազմակերպությունների աշխատողներին:

4. ԾԱԽՍԸ ՀԻՄՆԱՎՈՐՈՂ ՓԱՍՏԱԹՂԹԵՐ


4.1 Սոցիալական փաթեթի շրջանակներում աշխատողի կողմից ստացված ծառայությունների գծով ծախսը հիմնավորող պարտադիր փաստաթղթեր են հանդիսանում հետևյալ հաշվարկային փաստաթղթերը`

1) հարկային հաշիվը.

2) հաշիվ-ապրանքագիրը.

3) կատարողական ակտը.

4.2 Վերը նշված կետում սահմանվող ծախսը հիմնավորող  փաստաթղթերի վավերապայմանները սահմանված են <<Հաշվապահական հաշվառման մասին>> ՀՀ օրենքով, ինչպես նաև ՀՀ կառավարության 25.08.1998թ. <<Ծախսերը հիմնավորող փաստաթղթերի նկատմամբ ներկայացվող պահանջները սահմանելու և այդ փաստաթղթերի կազմման կարգը հաստատելու մասին>> թիվ 525 որոշումով:

4.3 Սոցիալական փաթեթի շրջանակներում աշխատողի կողմից ստացվելիք ծառայությունների գծով ծախսը հիմնավորող պարտադիր փաստաթղթեր են հանդիսանում`

1) պայմանագիրը և/կամ պատճենը.

2) կանխավճարի փոխանցման հաշիվը:

4.4 Սոցիալական փաթեթի առանձին ծառայություններից օգտվելու նպատակով ծախսը հիմնավորելու համար կարող են նախատեսվել լրացուցիչ փաստաթղթեր:


1) Աշխատողի ընտանիքի անդամ(ներ)ի սոցիալական փաթեթի ծախսը հիմնավորող լրացուցիչ փաստաթուղթ կարող են հանդիսանալ`




ա. երեխայի ծննդյան վկայականի կամ անձնագրի պատճենը; երեխայի (երեխաների) խնամակալ կամ հոգաբարձու, կամ որդեգրող հանդիսանալու դեպքում` նաև այդ փաստը հավաստող փաստաթղթեր;




բ. ամուսնության վկայականի պատճենը:



2) Աշխատողի ընտանիքի անդամ(ներ)ի ուսման վճարի փոխհատուցման ծառայությունից օգտվելու համար որպես ծախսը հիմնավորող լրացուցիչ փաստաթուղթ է հանդիսանում այդ հաստատությունից համապատասխան տեղեկանք` տվյալ անձի ուսման և վարձավճարի վերաբերյալ:


3) Աշխատողի կամ նրանց ամուսինների հիփոթեքային վարկերի տոկոսադրույքների վճարների փոխհատուցման ծառայություններից օգտվելու համար որպես ծախսը հիմնավորող լրացուցիչ փաստաթուղթ կարող է հանդիսանալ համապատասխան բանկի կամ վարկային կազմակերպության կողմից տրամադրված տեղեկանք` տարեկան տոկոսադրույքի և ամսական վճարի չափի վերաբերյալ, ինչպես նաև` բանկի կամ վարկային կազմակերպության կողմից տրվող տեղեկանք <<Ազգային Հիփոթեքային Ընկերություն>> ՈՒՎԿ ՓԲԸ-ի կողմից վերաֆինանսավորվող հիփոթեքային վարկերի ընդհանուր պայմանների համապատասխանության մասին:

 <<Համաձայն եմ>>

XXXX-ի 

Հաշվապահական հաշվառման/

Ֆինանսական

ստորաբաժանման ղեկավար

                         ------------------------

ՀԱՅՏ N

Սոցիալական ապահովության փաթեթից օգտվելու
Անձնական տվյալներ                                                                        
Դիմողի անուն, ազգանուն----------------------------------------------------------------------

Անձնագրի տվյալներ (համարը, ում կողմից է տրված, ժամկետը)-----------------------------------------------------------------------------------------------------------------------------

Ստորաբաժանում---------------------------------------------------------------------------------Պաշտոն ---------------------------------------------------------------------------------------------

Նշել` 

1.սոցիալական փաթեթի ծառայության տեսակը

----------------------------------------------------------------------------------------------------------

----------------------------------------------------------------------------------------------------------

2.պահանջվող գումարի չափը
-----------------------դրամ---------------------------------------------------------------------------

(գումարը բառերով)

3. կից ներկայացվող փաստաթղթերը----------------------------------------------------

----------------------------------------------------------------------------------------------------------

------------------------------------------------------------------------------------Կից`---------թերթ 

□  Խնդրում եմ սոցիալական փաթեթի սահմանաչափը գերազանցող գումարը լրավճարել` գանձելով իմ առաջիկա աշխատավարձից/աշխատավարձերից:

□ Խնդրում եմ հանգստի ապահովման ծառայությունը ստանալուց հետո 10 աշխատանքային օրվա ընթացքում հաշվապահական հաշվառման/ֆինանսական ստորաբաժանում ՀՀ կառավարության N-Ն որոշման 4.1. կետով նախատեսված ծախսը հիմնավորող փաստաթուղթը չներկայացնելու դեպքում իմ առաջիկա աշխատավարձից/աշխատավարձերից գանձել այդ ծառայության դիմաց սույն հայտով փոխանցված գումարը
Դիմողի ստորագրությունը------------------------------  

<<------>>----------------------20    թ

Լրացվում է Հաշվապահական հաշվառման/ֆինանսական ստորաբաժանման աշխատակցի կողմից
Սոցիալական ապահովութան փաթեթից օգտվելու թույլատրելի սահմանաչափը կազմում է 

-----------------------դրամ---------------------------------------------------------------------------

(գումարը բառերով)

Ստուգողի ազգանունը և ստորագրությունը_______________________________             

<<------>>----------------------20

Հաշվապահական հաշվառման/

ֆինանսական ստորաբաժանման ղեկավար

__________________________-ին

XXXX-ի ստորաբաժանման աշխատող

____________________________

(անուն, ազգանուն)

Դիմում

Խնդրում եմ իմ առաջիկա աշխատավարձից/աշխատավարձերից գանձել _______________ ՀՀ դրամ սոցիալական փաթեթի ______________________________ ծառայության լրավճարի համար: 

Ստորագրություն_______________________










<<___>>__________20


ՑԱՆԿ

ԿՐԹՈՒԹՅԱՆ, ՄՇԱԿՈՒՅԹԻ ԵՎ ՍՈՑԻԱԼԱԿԱՆ ՊԱՇՏՊԱՆՈՒԹՅԱՆ ՈԼՈՐՏՆԵՐԻ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՎԱՐՉԱԿԱՆ ԵՎ ՄԱՍՆԱԳԻՏԱԿԱՆ ՊԱՇՏՈՆՆԵՐԻ

Հիմնավորում

<<Սոցիալական փաթեթի հատկացման կարգը» ՀՀ կառավարության որոշման նախագծի

	1.
	Անհրաժեշտությունը

	
	ՀՀ կառավարության որոշման նախագիծը մշակվել է ի կատարումն «Հանրային ծառայության մասին» ՀՀ օրենքի 26-րդ հոդվածի 3-րդ մասի պահանջների, որի համաձայն հանրային ծառայողների համար կարող են սահմանվել այլ տիպի սոցիալական երաշխիքներ, քան սահմանված է այդ օրենքով: Օրենքի նշված պահանջի կիրարկումն ապահովելու նպատակով մշակվել է նշյալ ՀՀ կառավարության որոշման նախագիծը:



	2.
	Ընթացիկ իրավիճակը

	
	Ներկայումս պետական ծառայողների համար գոյություն չունի սոցիալական երաշխիքների ապահովման միասնական համակարգ: Պետական ծառայության մեջ մտնող տարբեր ծառայողներ ունեն ոչ միասնական վարձատրության և ոչ դրամային պարգևատրման համակարգեր: 

	3.
	Տվյալ բնագավառում իրականացվող քաղաքականությունը

	
	Սույն որոշումով փորձ է արվում սկզբունքային փոփոխություն իրականացնել տվյալ բնագավառի սոցիալական երաշխիքների կամ ոչ դրամային պարգևատրման քաղաքականության մեջ: Ներդրվում է հավասարության և արդարության սկզբունքների վրա հիմնված քաղաքականության իրականացում, որի գլխավոր նպատակն է տրամադրել հավասարաչափ սոցիալական երաշխիքներ թե՛ տարբեր եկամուտ ունեցող աշխատողներին, և թե՛ տարբեր պաշտոններ զբաղեցնող անձանց: 

	4.
	Կարգավորման նպատակը և բնույթը

	
	Սույն որոշման նպատակն է բոլոր պետական ծառայողների համար, ինչպես նաև որոշ ոլորտների պետական ոչ առևտրային կազմակերպությունների վարչական և մասնագիտական աշխատողների համար ներդնել սոցիալական երաշխիքների միասնական համակարգ, որը կնպաստի աշխատողների սոցիալական կարիքների բավարարման որոշակի մակարդակին և աշխատանքային արդյունավետության բարձրացմանը:

	5.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության ֆինանսների նախարարության աշխատակազմ

	6.
	Ակնկալվող արդյունքը

	
	ՀՀ պետական ծառայողներին լրացուցիչ սոցիալական երաշխիքների տրամադրման ապահովում, ինչպես նաև որոշակի բնագավառներում գործունեություն իրականացնող պետական ոչ առևտրային կազմակերպությունների աշխատողների ոչ դրամային պարգևատրման միջոցի կիրառում` աշխատողների մոտիվացման և աշխատանքի արդյունավետության բարձրացման նպատակով: 

	7.
	Այլ տեղեկություններ (եթե այդպիսիք առկա են)

	
	Չկան


Տ Ե Ղ Ե Կ Ա Ն Ք

<<ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ ԿԱՐԳԸ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

    Չի առաջացնում

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է

3. Այլ տեղեկություններ (եթե այդպիսիք առկա են).
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ՖԻՆԱՆՍՆԵՐԻ ՆԱԽԱՐԱՐ                                ՎԱՉԵ ԳԱԲՐԻԵԼՅԱՆ

ՀԻՄՆԱՎՈՐՈՒՄ

«ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ ԿԱՐԳԸ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Սոցիալական փաթեթի հատկացման կարգը» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել, քանի որ դրա նպատակահարմարությունը բացակայում է:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

      ՖԻՆԱՆՍՆԵՐԻ ՆԱԽԱՐԱՐ                              ՎԱՉԵ ԳԱԲՐԻԵԼՅԱՆ

ՏԵՂԵԿԱՆՔ

<<ՍՈՑԻԱԼԱԿԱՆ ՓԱԹԵԹԻ ՀԱՏԿԱՑՄԱՆ ԿԱՐԳԸ>> ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
<<Սոցիալական փաթեթի հատկացման կարգը>> ՀՀ կառավարության որոշման նախագիծն ընդունվելու դեպքում ՀՀ 2012 թվականի պետական բյուջեով նախատեսված ծախսերի և եկամուտների փոփոխմանը չի հանգեցնի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

      ՖԻՆԱՆՍՆԵՐԻ ՆԱԽԱՐԱՐ                             ՎԱՉԵ ԳԱԲՐԻԵԼՅԱՆ




ՆԱԽԱԳԻԾ

Հավելված 1.1





Հավելված 1.2





Հավելված 1.3


























